
EKSTRAKTI I PROCESVERBALIT
té mbledhjes sé paré té Kuvendit t¢ Komunés sé Prishtinés, mbajtur mé 31.1.2012, e
cila filloi né orén 11:00.

Né mbledhje morén pjesé: Avdullah Hoti, nénkryetar i Komunés, Sami Hamiti,
kryesues i Kuvendit, késhilltarét: Hazir Borovci, Shaip Hajrizi, Bekim Gashi, Hetem
Kupina, Vjollca Dibra - Ibrahimi, Rrahman Ismajli, Rexhep Mustafa, Avdush Dobratiqi,
Premtina Rakovica, Muhamet Nura, Vjollca Rizani, Ajnishahe Azemi, Mustafé Krasniqji,
Sarandé Sadriu, Arta Krasniqi, Luan Jusufi, Sali Krasniqi, Tefik Mehmeti, Fetah Salihu,
Naime Osmani, Bajram Selimaj, Shefki Uka, Musli Mehaj, Agim Krasniqi, Flamur Shala,
Nexhmije Berisha, Aziz Pacolli, Remzi Pacolli, Milazim Vitia, Naim Makolli, Donika
Surdulli, Nerxhivane Vitia, Sofije Kllokoqi, Valon Hiseni, Shemsi Veseli, Liridon
Restelica, Skénder Regica, Aférdita Veliu, Besa Halimi - Zagragja, Lumnie Rama,
Shefqget Sylejmani, Astrit Hasani, Mejreme Berisha, Shefki Gashi, Besa Rafuna, Feti
Mehdiu, Kimet Zeqa, Sadri Ramabaja dhe Engin Beyoglu.

Mungoi Meliza Haradinaj.

Morén pjesé edhe drejtorét e drejtorive, pérfagésues té Ministrisé sé Pushtetit
Lokal, t¢ OSBE - sé dhe té mjeteve té informimit.
Mbledhjen e hapi dhe e kryesoi Sami Hamiti, kryesues i Kuvendit.

Para se té fillonin me shqyrtimin e pikave té rendit té dités, kryesuesi hapi diskutimin
rreth rendit té dités.

Shefki Gashi kérkoi qé né kété mbledhje té diskutohet dhe té trajtohet gjendja
aktuale e rrugéve né komunén e Prishtinés, gjegjésisht kaosi i shkaktuar si pasojé e
té reshurave té borés.

Sadri Ramabaja tha se njérén nga pikat qé desha ta propozoj, e propozoi z. Gashi,
e mirépres dhe e falénderoj, natyrisht qé plani éshté tek keq menaxhimi dhe do té
duhej gjithsesi ta diskutonim.

Dy céshtje tjera pér té cilat kisha shtruar ose pyetje, qé¢ pér hir té orarit,
respektivisht té ekspeditivitetit, t&¢ mé jepet pérgjigje ndoshta edhe mé voné.

Fjala éshté pér njé kérkesé qé e ka béré gendra e Vetévendosjes pér njé zyré, me
shkrim e ka dorézuar, dhe nuk ka pérgjigie tsh e dy muaj. Né bazé té
informacioneve gé kemi, thuhet se zyrat e bashkésive lokale i shfrytézon LDK-ja,
andaj ose duhet té na léshohen edhe neve té tjeréve qé t'i shfrytézojmé me orar té
caktuar, ose do duhej té vepronim si komunat tjera qé vejné né dispozicion njé
lokal pér funksionimin e partive politike. Pér kété céshtje kérkojmé njé pérgjigje
recidive, me shkrim, nga ju z. kryesues.



Céshtja e dyté, gé kisha shtruar, éshté gé, nése jo sot, atéheré né mbledhjen e
ardhshme, té na jepet njé raport pér menaxhimin, respektivisht keqmenaxhimin e
kompanisé “Pastrimi”, respektivisht blerjen vend e pa vend té veturave né kété
kohé krize ekonomike.

Shemsi Veseli tha se né Komitet pér Politiké dhe Financa, por edhe mé paré, né
emér té GP té PDK - sé, kam kérkuar njé informaté rreth suskesit té nxénésve né
gjysmévjetorin dhe vijueshmériné. Nése nuk do té jepet né kété mbledhje, do té
ishte miré qé pér mbledhjen e ardhshme gjithsesi té jeté njé informaté e shkurtér
nga drejtori i Drejtorisé sé Arsimit.

Sa i pérket kérkesave té grupeve parlamentare lidhur me ofrimin e njé zyre né
objektin e Komunés, konsideroj se njé kérkesé e tillé géndron dhe éshté e
justifikueshme, prandaj né qoftése kéto grupe e kané njé hapésiré veprimi, do ta
pasuronin jetén demokratike né komunén e Prishtinés.

Vjollca Dibra tha se pérvec disa c¢éshjteve gé kryesisht kané té béjné rreth
vijueshmérisé sé mésitit, e qé u cekén nga z. Veseli, ka edhe disa probleme tjera qé
besoj se paraprakisht duhet té shqyrtohen, trajtohen ndoshta njéheré né Komitetin
pér Arsim dhe se né mbledhjen e radhés sé Kuvendit ta kemi edhe si piké té
vecanté né rendin e dités.

U konstatua se njézéri u miratua ky

REND DITE:

Miratimi i ekstraktit té procesverbalit té mbledhjes sé dymbédhjeté;

2. Propozimrregullorja pér kushtet dhe kriteret pér ushtrimin e
veprimtarisé sé transportit taksi té udhétaréve;

3. Propozimvendimi pér vazhdimin e afatit té dhénies né shfrytézim té
pronés komunale;

4. Propozimvendimi pér ndryshimin dhe plotésimin e Statutit té Qendrés
Kryesore té Mjekésisé Familjare;

5. Propozimvendimi pér ndryshimin dhe plotésimin e Statutit té Qendrés
sé Mjekésisé Urgjente;

6. Pyetje dhe pérgjigje;

7. Té ndryshme.

Pika e paré

Sadri Ramabaja béri vérejtje né pikén e treté té ekstraktit, duke théné se né vend té
fjalés dispozitiv éshté shkruar diapozitiv, andaj dhe duhet té jeté: “hartuesit e kétij
dispozitivi”.

Gjithashtu kérkoi gé né fund té ¢do pike, té shénohet kush ka votuar kundér, pasi
qé kjo parshihet me nenin 7 té Rregullore s¢ Kuvendit.

Me vérejtjen e dhéné, me shumicé apsolute votash, njé kundér ( Sadri Ramabaja), u
miratua ekstrakti i procesverbalit té mbledhjes sé dymbédhjeté.



Pika e dyté

Lidhur me Propozimrregulloren pér kushtet dhe kriteret pér ushtrimin e
veprimtarisé sé transportit taksi té udhétaréve, informoi shefi i Zyres ligjore,
z.Agim Salihu.

Tefik Mehmeti, né emér té GP té LDK-sé, tha me qé kjo rregullore éshté tekst i
spastruar, do té thoté se nuk e preké mé shumé se 20-30 % té rregullores sé mé
pashme, ne pajtohemi me kéto ndryshime té vogla gqé jané béré apo jané aprovuar,
edhe me ato arsyetime qé u dhané. Njé vérejtje do té ishte né nenin 20, pika 2, éshté
miré té shtohet aty “drejtuesi i automjetit taksi detyrohet té jeté né automjet apo prané”,
pér arsye se né njéfaré forme po e obligojmé qé ai té jeté gjithmoné né automjet.
Besoj se edhe pika 3 éshté pak né kundérshtim me nenin 19, meqgenése atje
caktohet qé té jeté né vend parking. Gjithashtu duhet té analizohet mé miré edhe
pika 3 e nenin 20, gé t& mos jeté né kundérshtim me pikén 4 té kétij neni.

Grupi parlamentar i LDK-s¢ me kéto ndryshime dhe pérmirésime dhe me
mundésiné qé té pérmisohet neni 20, e voton pér miratim kété rojektrregullore.
Aziz Pacolli tha se rreth késj rregulloreje éshté diskutuar edhe né Komitetin pér
Politiké dhe Financa, andaj do té shtroja njé kérkes¢, g¢ Komuna e Prishtinés dhe
ajo e Lipjanit, té takohen dhe bashkarisht ta zgjedhin problemin e taksive né
Aeroportin e Prishtinés. Njéherésh me miratimin e késaj rregulloreje, Komuna do
té tentojé gé té largojé edhe taksité ilegale apo taksité qé punojné né té zezé, késhtu
qé si GP i AKR-&s e pérkrahim pér miratim kété rregullore.

Shemsi Veseli, né emér té GP té PDK-sg, tha se kété material e kemi analizuar dhe
né parim e mbéshtesim dhe e pérkrahim. Kjo rregullore nuk ka gené pengesé qé
deri tash té rregullohet ¢éshtja e autotaksive, mirépo duhet pak njé angazhim dhe
njé puné mé e madhe e té gjithave institucioneve, né kété rast, si inspektorati,
ashtu edhe policia, né raport me ndalimin dhe parandalimin e personave,
operatoréve qé veprojné pa leje pune.

Né kéré rregullore nuk éshté paraparé gé té jeté ngjyra e njéjté e autotaksive, kur
dihet se mé paré kemi marré njé géndrim pér kété céshtje, andaj dhe éshté
tejkaluar.

Disa ndryshime gqé u propozuan né Komitetin pér Politiké dhe Financa, shihet se
nuk jané zbatuar. Pérkundér vérejtjeve dhe sugjerimeve, GP i PDK-sé e voton pér
miratim kété projketrregullore.

Shefqet Sylejmani, né emér té GP té¢ AAK-sé, tha se vérejtjet tona i kemi dhéné né
Komitetin pér Politiké dhe Financa, dhe konsideroj se kemi gené mjaft aktiv. Disa
nga vérejtjet dhe sugjerimet tona jané inkorporuar, ndérkaq pjesa tjetér konsideroj
se nuk jané inkorporuar, por besoj se do té jené pjesé e ndryshimeve né té
ardhmen.

Pajtohemi edhe me vérejtjen e dhéné nga GP té LDK-s¢, se vértet éshté pak e tepért
té géndrohet téré kohén né automjet, sidomos gjaté sezonit té verés, prandaj duhet
té jemi mé fleksibil né kété kuptim dhe, né anén tjetér, me vérejtjen e GP t&¢ AKR-
és, se duhet té intervenohet né kuptimin e njé bashkébisedimi me organet
komunale té komunés sé Lipjanit rreth punés sé taksistéve né aeroportin “Adem
Jashari” té Prishtinés.



Konsideroj se kané qené mé se t& domosdoshme ato ndryshime dhe plotésime dhe
konsiderojmé qgé kjo rregullore do ta ndihmojé né masé jashtézakonisht té¢ madhe
edhe mbarévajtjen e punés sé trafikut urban né Prishtiné.

Urojmé dhe sugjerojmé qé Inspekcioni me kété Rregullore dhe, vecanérisht me
paragrafin qé e paraqiti edhe shefi i Zyrés ligjore, ku jané paraparé edhe
ndéshkimet etj., t€é jené mé né nivel té punés dhe detyrés dhe té kemi njé
mbarévajtje né kété sferé té jetés.

Shefki Gashi, né emér t&¢ GP té LDD-sé, tha se pajtohem me diskutimet e
parafolésve rrth késaj rregulloreje, me pérjashtim té nenit 6, ku thuhet “transportin
taksi té udhétaréve mund ta ushtrojné personat fiziké, té cilét e kané profesion té vetém dhe
operatorét juridiké, té cilét i plotésojné kushtet e caktuara me Ligj”. Né tregun e liré, né
vendet e zhvilluara, njerézit mund té kryejné edhe puné dytésore, sepse vetém té
ardhurat prej té hyrave buxhetore dhe ¢fardo qofté, e kané té drejtén té ushtrojné
edhe njé veprimtari tjetér nése jané té kualifikuar, qé don té thoté se pérveg atij qé
éshté shofer, qé¢ merret vetém me auto-taksi, mundet edhe ndonjé zyrtaré apo
ndonjé person tjetér, i cili me punén né aktivitetin e liré, mund t'i plotésoj nevojat e
veta ekonomike.

Feti Mehdiu, né emér té GP té Partisé sé Drejtésisé, tha se pajtohem me diskutimet
e parafolésve, por pérveg te zgjidhja se vozitési i auto-aksit a do té jeté né automjet
apo prané automjetit, mendoj se éshté e drejté edhe e sakté té jeté “te automjeti”, qé
mos t'i kufizohet qé t&€ mos jeté as brenda, por edhe ajo prané automijtit.

Sadri Ramabaja né emér té Lévizjes Vetévendosje, fillimisht uroi pércjelljen e
mbledhjes nga MPAL-ja pérmes njé televizioni, por kéto mbledhej do té ishte miré
qé t'i pércillte edhe qytetari, sepse atéheré do té reflektonim mé ndryshe dhe do té
ishim ndoshta edhe mé serioz né punén toné kétu.

Ne pérshéndesim ¢do rregull, cdo rend, ¢do pérpjekje pér té véné rend né gendér,
ndérkaq me kété projekt rregullore po pretendohet dicka e tillé.

Megjithaté, u veneruan edhe nga kolegét disa léshime qé kané edhe karakter
logjik, por edhe profesional etj., se neni 6 éshté né shpérputhje me realitetin toné
social né Kosové. Kisha apeluar gé kétu té higet kjo thurje, qé né njéfaré ményre ka
edhe shkage logjike, por do té thoté qé kané té vetmin profesion taksing, sepse sot
né botén moderne nuk ka njé qytetar qé e ka vetém njé profesion dhe éshté
véshtiré qé té pércaktohet, por le té theksohet ai qé ka leje sipas ligjit. Nése njé
arsimtar, njé mjek apo njé mésues merr lejen sipas ligjit, ai né orar té caktuar sé
paku 50% té veprimtarisé si taksist ia lejon edhe ligji.

prej 100 m larg stacionit té autobuséve, konsideroj se ky pérkufizim nuk géndron,
pasiqé duhet marré parasysh hapésirat ekzistuese, kur dihet se kryegendra joné ka
hapésira tepér té kufizuara, dhe si shembull konkret mund

té jeté vengendrimi i autotaksive te shkolla e mesme e mjekésisé “Ali Sokoli” qé
nuk jané mé larg se 15-20 m nga stacioni i autobuséve. Pér distancén prej 100 m,
mendoj se éshté relativisht larg, dhe njé arsye tjetér éshté se afér té té gjitha
stacioneve té autobuséve dhe té trenave, sikurse qé ekzistojné né té gjitha stacionet
e botés, duhet té keté auto-taksi.

Pér zgjidhjen e problemit té autotaksive né Aeroportin e Prishtinés, si zgjidhje mé e
miré do té ishte léshimi i njé linje té trafikut urban qé do t'i pércillte oraret e
rregullta sé paku té udhétaréve nga jashté. Kété ¢éshtje e kemi potencuar kétu disa
heré, se ne jemi i vetmi vend qé nuk kemi linjé té rregullt né Aeroport. Qytetarét



tané, sidomos mérgimtarét, né kété ményré i 1émé né méshirén e njé pjese té
punétoréve té rregullt, té cilét e nxjerrin bukén me até puné, por edhe njé pjese té
matrapazéve. Pér zgjidhje té kétij kaosi do té ishte miré té lejohej funksionimi i njé
linje té rregullt té trafikut urban Prishtiné- Aeroport.

Aférdita Veliu béri vérejtje tek nenin 7, pérkitazi me plotésimin e kushteve, tek
pika “d”, ku thuhet se personi fizik duhet té keté sé paku dy vjet pérvojé pune si drejtues
i automjetit. Mendoj se duhet té pérpilohet né ményré tjetér, duhet té keté dy vjet
pérvojé pune né ushtrimin e késaj veprimtarie, sepse drejtues automjeti ne jemi té
gjithé edhe nuk besoj, nuk mendoj qé pérvojé pune mund té quhet ngasja e
automjetit, e kam fjalén nése nuk e shfrytézon pér njé veprimtari té caktuar.

Lidhur me disa vérejte dhe sugjerime, si dhe rreth c¢éshtjes dhe problemit té
autotaksive né Aeroportin e Prishtinés, kryesuesi dha sqarime té nevojshme.

Me vérejtje dhe sugjerime, njézéri u miratua Rregullorja pér kushtet dhe
kriteret pér ushtrimin e veprimtarisé sé transportit taksi té udhétaréve.

Pika e treté

Lidhur me Propozimvendimin pér vazhdimin e afatit t& dhénies né shfrytézim té
pronés komunale, Agim Salihu i njoftoi té pranishmit, duke dhéné sqarime té
nevojshme rreth inicimit t& procedurés pér vazhdimin e afatit té dhénies né
shfrytézim té pronés komunale.

Mustafé Krasniqi, né emér té GP té LDK-sé, tha se né parim e pérkrahim kété
propozimvendim, por kérkojmé nga drejtorité pérkatése qé té shikohet se a i
shfrytézojné kéto prona parashtruesit e kérkesave, apo mos jané bartur te personat
e treté. Nése ka raste té tilla, atyre té iu merret e drejta e shfrytézimit, gjithashtu né
rasté se nuk kané kryer obligime ndaj Komunés, té mos iu vazhdohet e drejta e
shfrytézimit té pronave pa i kryer té gjitha obligimet qé¢ mund t'i kené.

Aziz Pacolli, né emér té GP té AKR - sé, pérkrahu propozimin qé pér té gjitha
parcelat gé i kané plotésuar kushtet, té zgjatet afati pér 3 vjet, ndersa ato qé nuk i
kané plotésuar kushtet dhe obligimet ndaj Komunés, t'iju ndérpritet kontrata.
Vérejtja tjetér do té ishte lidhur me shkollén “Don Bosko”. Dihet se kjo ka gené njé
shkollé profesionale dhe tani mésimi kétu béhet me pagesé prej nxénésve, andaj
jamé qé té mos i vazhdohet afati prej 10 vjetésh. Kérkoi nga Zyra ligjore qé afati
prej 10 vjetésh té shyrtohet edhe njé heré, pasi qé legjislacioni i ardhshém e kalon
mandatin pa e ditur punén e shkollés “Don Bosko”, se a éshté proné e komunés
apo éshté proné private.

Klubit futbollistik “Prishtina”, kérkoi t'i jepet objekti né shfrutézim pér 10 vjet, me
njé sugjerim qé té dihet se ato objekte, lokale, té cilat jané né Stadiumin e
Prishtinés, té dihet se kush merret me to dhe kujt i pergjigjen me tatimin dhe
dhénien e girasé.

Shemsi Veseli, né emér té GP té PDK-sé, tha se pas analizave qé i kemi béré kétij
i nénshtrohen Ligjit dhe prokurimit, qé e sanksionon faktikisht ligji, nuk jané
pérfillur, jané shmangur nga Zyra ligjore. Duke pas faktin dhe argumentet, né
preambul té formulimit té kétij propozimi ka shkelje dhe rrjedhja e procedurés se
si ka shkuar, atéheré ne normalisht qé nuk do ta votojmé kété propozim.

Pajtohem plotésihst me disa vérejtje té z. Krasniqi, vérejtje té cilat edhe ne i kemi
paraqitur né Komitetin pér Politiké dhe Financa. Drejtoria gjegjése domosdo éshté
dashté gé té paraget arsyet dhe argumentet, qé¢ mé pas ne té marrin njé vendim té



tillg, e jo té dalim né pozita té tilla gesharake dhe té merret vendim. Si shembull
konkret mud té merret “Don Bosko”, ku asnjé trajnim nuk béhet pa pagesé¢ dhe,
pavarsisht nga kjo, tani asaj i vazhdohet afati edhe pér 10 vjet, andaj dhe bie né
kundershtim me ligjin. Pér kété rast konkret éshté dasht té jepet njé arsyetim edhe
nga Kryetari dhe t'i propozojé¢ Kuvendit se cili éshté interesi publik, d.m.th
arsyeshmériné koncize gé té ju jepet kétyre né shfrytézim.

Pér dhénien e tokés né shfrytézim éshté dashté té rrespektohen disa prej parimeve
themelore té ligjit qé i parasheh pér dhénien e tokés komunale né shfrytézim, andaj
dhe né rastin konkret gé jepet toka né shfrytézim, fare nuk jané respektueshme
kéto parime.

Duke i pasur pér bazé té gjitha kéto ¢éshtje se nuk éshté béré verifikimi, nuk éshté
dhéné njé mostér e kontratave pér te ditur se cka pérmban ajo kontraté, sa éshté
faktikisht obligimi i atij operatori qé e merr né raport me Komunén.

Do té ishte miré gé&, né té ardhmen, ¢do propozim gé na vjen, té na prezantohet me
material ndonjé mostér e kontratave té kétilla.

Duke i pasur pér bazé té gjitha kéto qé u cekén, qé nénkupton se ka shkelje ligjore,
GP i PDK-sé nuk e voton kété dhe nuk pajtohet me njé formé té tillé veprimi.
Shefqet Sylejmani, né emér té GP té AAK-s¢, tha se sugjerimet gé i kemi dhéné né
Komitet pér Politiké dhe Financa jané té pérkrahura edhe né GP, pas shqyrtimit qé
i kemi béré kétij materiali dhe géndrojmé aty. Disa nga vérejtjet jané inkorporuar,
ndérkaq disa gé u pérmenden edhe nga z. Veseli géndrojné, prandaj jemi prané
atyre vérejtjeve tona.

Ne do ta votojmé kété dokument, por duke e 1éné mundésiné qé pér raste té sakta,
té dyshimta etj. qé t'i paragesim edhe né seancat e rregullta t¢ Kuvendit té
Komunés, nuk d.m.th. se duhet pritur vetém kur paragqitet rasti i vazhdimit té
afateve. Rreth qasjes sé késaj problematike dua té shtoj vetém njé ¢éshtje, se a ka
edhe prona gé sot shfrytézohen nga té tjerét, jané prona komunale, e né anén tjetér,
ata pronaré as gé tregojné interesim pér té béré kérkesa pér vbazhdimin e afatit pér
shfrytézim. Do té ishte miré qé né njé mbledhje té ardhshme, té na jepet numri i
atyre pronaréve dhe parcelave, dhe té shohim ¢cka métutje. Mendoj se pér secilin
vazhdim gé do ta b&jmé, do té ishte miré ta kemi parasysh até cka e kemi théné, a
jané né nivel t& misionit sé pari dhe a jané konform pérgjegjésive qé kané ndaj
organeve té Komunés sé Prishtinés, pérndryshe do té ishte plotésisht e
paarsyeshme ata qé nuk jané né kéto dy binaré, té jené edhe pérfitues té vazhdimit
té kétyre kontratave. Gjithashtu kisha dashur ta di edhe njéheré a kemi edhe té
tjeré gé jané né skadim e sipér apo u ka skaduar afati, dhe ¢ka do té béhet me ta,
duke e ditur qé ligjet tona, pér fat té keq, diné nganjéheré té vonohen dhe me
vonimin té tjetérsohet prona. Sugjeroj qé ekzekutivi, por edhe organet tjera té
Komunés, ta pércjellin dhénien e objekteve pér 10 vjet, sepse ato qé u tha me té
drejté, mandatet pér fat po zgjasin mé shkurt se sa kéto 10 vjet edhe mund té
harrohen, edhe dikush mezi nuk pret qé té harrohen gjérat, po them edhe njéheré
duke falénderuar disa ligjeve tona, mundet me u shndéruar ajo né proné private
nesér apo pasneser.

Shefki Gashi, né emér té GP té LDD-sé shprehu mendimin e tij, duke théné se ka
shumé objkete, prona, qé jané proné komunale dhe shfrytézohen pa kurrfaré
letrash, pa kurrfaré giraje dhe nuk i drejtohen askujt kurré.

Kérkoi gé né kété drejtim edhe drejtoria pérkatése t'i hyjé hulumtimeve dhe t'i
sheh té gjitha kéto pjesé, kéto parcela, qofshin sipérfage té vogla apo té médha, té



futen nén kontroll, nén taksa té Komunés edhe pjesét tjera qé mund té
shfrytézohen té jepen, por né bazé té ligjit, me oferté té tregut, ai qé ofron mé
shumé, ai gé ka mundési dhe kapacitet me materializuar mé miré edhe me paguar
taksén.

Pasigé jané béré disa shkelje dhe duke pasur parasysh se edhe arsyetimi nuk éshté
i ploté, kété propozimrregullore nuk e votoj.

Feti Mehdiu né emér té GP té Partisé sé Drejtésis€, tha se né kété vendim éshté
dashté té parashihet, té shénohet se kjo proné éshté proné publike komunale, sepse
kufizimi proné komunale éshté mé i pagarté.

Sa i pérket ¢éshtjes sé dhénies sé késaj prone publike t¢ Komunés né shfrytézim té
tjeréve, po shihen shumé gjéra qé nuk kané shkuar si duhet, dhe pér kété nuk kemi
pasqyré té qarté se nuk éshté dhéné sqarimi se si éshté vepruar. Pajtohem me ato
vérejtje qé i dha z. Veseli, se pa pas njé raport, pa pas njé analizé kush si e ka
shfrytézuar, e mandej té merren masa tjera ata qé e kan kegpérdorur a mund té
marrin pjesé prap né até konkurs dhe si té veprohet.

Partia e Drejtésisé do té pérmbahet nga ky votim, nuk do té jeté kundér pér shkak
se sigurisht kemi besim né komisionet.

Apeloj gé kéto komisione té kené kujdes qé kur té vendosin pér kéto gjéra, té kihet
parasysh gé segmenti i drejtésisé té mos ngelet anash.

Sadri Ramabaja, né emér té Lévizjes Vetévendosje, kérkoi té dijé se personat, té
cilét jané né kéte listé e qé propozohen pér vazhdimin e kontratave, té cilat i
parasheh kjo rregullore, a jané ata qé e shfrytézojné kété hapésiré apo jo, dhe a
keni marré njé pérgjigje té tillé dhe, nése jo, atéheré pse na éshté sjellé kjo
rregullore.

Ky diskurs i diskutimit té késaj rregulloreje pér mua flet shumé pér moralin
politik, respesktivisht pér mungesén e tij krejtésisht. Pérpjekja pér té trajtuar té
gjitha nivelet e gevrisjes si shkelése té ligjit, flet shumé pikérisht pér vazhdimin e
shpérlarjes sé trurit qé ka filluar né kété hapésiré qysh né vitet e 90-ta, duke i
pérlyer té gjithé. Vetém késhtu qytetari gitet para aktit té kryer, atij i thuhet nuk ke
cka béné, nuk ke kah zgjedhg, té gjithé jemi hajna! Pérpjekja pér té ngritur shenjén
e kétij barazimi né mes té té gjitha forcave politike, nénkupton logjikén mafioze
tipike pér Italiné pas Luftés sé Dyté Botérore.

Késaj rregulloreje i mungon arsyeshmeéria reale, gé do duhej té ishte né pérputhje
me interesin publik.

Nenet: 4, 6 dhe 7 té Ligjit pér prokurorim publik, i rregullojné kéto ¢éshtje dhe ato
u potencuan qarté, dhe pér kété dua ta falénderoj kolegun Veseli, me gé nuk e
kisha até ligj. Ndérkaq, né kété arsyetim nuk jané marr parasysh as ky ligj, as
rregulloret paraprake. Kuvendi pérmes késaj rregulloreje, béhet, si¢c po rezulton,
shkelés i ligjit, né vend qé té ishte mbrojtés i tij. E keqgja éshté se zhveshja e
politikés nga pérgjegjésia dhe morali bén qé rregulloret e kétilla té na sillen kétu
dhe té pajtohemi me kété formé té shkeljes sé ligjit. Meqé Vetévendosja pretendon
t'ia kthejé moralin dhe etikén qytetare shtetit dhe qytetarit, pra edhe politikés,
propozoj qé¢ ky vendim té térhiget nga rendi i dites, té korrigjohet edhe mé tej,
pastaj té sillet té shqyrtohet edhe njé heré.

Né kéte formé ashtu si éshté sjellé, nuk e miratojé kété rregullore dhe i béj thirrje
ndérgjegjes sé secilit deputet, veg e veg, té rerzonojé para se té votojé.

Naim Makolli shprehu mendimin se ato parcela publike gqé sot i kemi népér
Prishtiné e qé akoma menaxhohen prej Komunés, fatkegésisht jané t&€ mbushura



me mbeturina, ndérsa kéto qé dikush i menaxhon sot, kané njé pasqyré tjetér.
Mandej, shefi i GP té PDK-sé e pérmendi se po pasurohen, uné shumé e shoh té
arsyeshme se gjithkush qé e merr njé parcelé me qira, ai e merr pér t'u pasuruar,
edhe me kété gjuhén gé e pérdorén sot shefat e grupeve parlamentare, mé duket qé
i béjmé dém biznesit t&¢ Komunés sé Prishtinés.

Té gjitha kéto parcela, po e kritikoj edhe shefin e grupit tim parlamentar, edhe pse
e pat njé gjuhé mé té buté, por pak u cudita edhe me shefin e LDK-sé&, sepse béné
pjesé né grupin e bizneseve, té njerézve qé merret me biznes, edhe duhet ta kuptoj
edhe kété se bizneset gé zhvillohen béhen edhe me bashképunétoré té tjeré.

Por, né pérgjithési kur merret njé proné me qgira, neve duhet té na interesojé mé
tepér se a éshté i rregullt me qgira, a e bén njé biznes té miré aty etj. e jo né kété
formé qysh folém ne sot, sepse i béjmé dém té madh zhvillimit té biznesit.

Me shumicé votash, shtaté kundér, tri abstenime, u miratua vendimi pér
vazhdimin e afatit té dhénies né shfrytézim té pronés komunale.

Pika e katért dhe e pesté

Pér Propozimvendimin pér ndryshimin dhe plotésimin e Statutit t&¢ Qendrés
Kryesore té Mjekésisé Familjare dhe té Statutit té Qendrés sé Mjekésisé Urgjente,
informoi Agim Salihu. Ai tha se né bazé té dispozitave té Ligjit pér vetégeverisje
lokale éshté themeluar njé komision, i cili ka béré disa ndryshime dhe plotésime té
statuteve té té dy gendrave.

Musli Mehaj, né emér té GP té LDK-s&, tha se me njé seriozitet t¢ madh i kemi
analizuar kéto dy propozimvendime dhe njézéri pajtohemi qé kéto dy
propozimvendime té miratohen nga ky Kuvend, duke pasur njé arsyeshméri
shumeé té fugishme pér harmonizimin e ligjeve né nivel t&é Kosovés, né organizimin
mé té miré té mjekésisé né komunén e Prishtinés, si dhe funksionimin e
shérbimeve.

GP i LDK-sé i pérkrah kéto dy propozimvendime pér miratim.

Naim Makolli né emér t&é GP t¢ AKR-sé, tha se i kemi shqyrtuar kéto ndryshime
né té dy statutet e kétyreve gendrave té mjekésisé dhe kemi vetém njé vérejtje té
vogél. Te neni 11, nén “a”, ku thuhet se Departamenti i shérbimeve diagnostike
dhe specialistike rentgen edhe laborator, besoj qé pér té plotésuar kéte
departament duhet gé né nenin 7, pérvec pikave gé jané a,b,c etj., té jeté edhe
specialisti i radiologjisé, sepse Departamenti i radiologjisé dhe i laboratorit nuk
mund té funksionojné nése nuk e kané edhe specialistin e radiologjisé.

Me kété propozim, GP i AKR-sé i pérkrah kéto dy propozimvendime pér miratim..
Shemsi Veseli, né emér té GP té PDK-sé, tha se edhe ne i pérkrahim kéto
ndryshime dhe plotésime té statuteve té té dy gendrave. Kéto propozime pér
ndryshime jané dhéné edhe mé herét, por ne nuk kemi gené pragmatik pér t'i
inkorporuar ato ndryshime dhe kjo éshté njé prej fakteve se Zyra ligjore ka béré njé
léshim, ka gabuar qé nuk i ka inkorporuar me kohé.

Mejreme Berisha, né emért té GP té AAK-sg, tha se pajtohemi me kéto ndryshime
dhe plotésime dhe i pérkrahim pér miratim.

Besa Rafuna, né emér té GP té LDD-sé, tha se dakordohemi me kéto ndryshime, té
cilat kané qené té domosdoshme. Jané ndryshime shumé logjike dhe me
pérmbajtje.



Kimet Zeqa, né emér té GP té Partisé sé Drejtésisé, shprehu mendimin se kéto
ndryshime kané gené té domosdoshém. Qysh né vitin e kaluar kam pas propozuar
farmacist, ku nuk ka ekzistuar asnjé heré farmacist né QKMF, tash njé student
duke punuar, mé vjen miré qé ka me qené edhe magjistér i farmacisé. Céshtje tjetér
éshté se né Departamentin e shérbimeve specialistike a hyné mjeku i mjekésisé
familjare , Mjekésia Familjare dhe Dispanzeri antituberkuloz, ku veg¢ ekziston
Dispanzeri antituberkuloz. Njé propozim ka gené kaherég, té jeté edhe njé psikolog,
pasi qé né bazé té nenit 86 té Ligjit pér shéndetési, mundet té ndryshon pér té
mirén e qytetaréve, t& kemi edhe njé psikolog. Do té ishte i miréseardhur edhe
psikologu, sepse pér cdo dité kemi pacienté qé kérkojné té shkojné tek psikologu,
sidomos né pediatri, ku fémijét

deri né moshén 15 vjecare i kané shérbimet né pediatri. Edhe ky plotésim mund té
jeté ndoshta vitin e ardhshém, pasi q¢ mundet té plotésohen ndryshimet dhe té
pérmirésohen né té mirén e qytetaréve.

Sadri Ramabaja, né emér té Lévizjes Vetévendosje, tha se i ndégjuam vérejtjet qé u
dhané kétu nga profesionistét pér kéto propozimvendime dhe dicka té vecanté
nuk kemi pér té shtuar, me pérjashtim té rastit qé u theksua kétu tek psikologu, té
ciléen e kemi pas edhe ne. E pérshendesim funksionalizimin e interesit pér
shéndetin.

Vjollca Dibra tha se kur jemi te kéto ndryshime té propozimvendimeve, do doja
gé té sqarojmé punén e mjekéve dhe té stomatologéve népér shkolla fillore. Kemi
njé pjesé dérmuese té shkollave né Prishtiné qé nuk kané as mjek, as stomatolog.
Né shkollén pérkatése ku uné jam, parashihet vendi pér stomatolog, mirépo nuk
ka stomatolog. Duhet té jeté njé maréveshje né mes Drejtorisé sé Arsimit dhe
Drejtorisé sé Shéndetésisé dhe té merret njé vendim i njéjt pér té gjitha shkollat, se
a do té keté apo nuk do té keté né shkollé mjek apo stomatolog.

Valbon Krasniqi, drejtor i Drejtorisé sé Shéndetésisé dhe Miréqgenies Sociale, u
shpreh se i dégjova me vémendje sugjerimet e késhilltaréve té Kuvendit. Sa i
pérket profesionistéve apo specialistéve té lémenjve té caktuar, té cilét mund té
angazhohen né kuadér té mjekésisé parésore, jané té pércaktuara me ligj,
pérkatésisht me Ligjin e shéndetésisé 2004/4, sa i pérket Mjekésisé Familjare, dhe
me Ligjin pér kujdesin themelor emergjent, i cili specifikon ményrén e organizimit
dhe funksionimit té Qendrés sé Mijekésisé Urgjente. Edhe profesionistét
shéndetésoré nga neni 86 i Ligjit pér shéndetési, ku aty pastaj specifikohen edhe
lémenité e tjer, té cilét mund té punojné né kuadér té kujdesit parésor. Ne vetém po
i harmonizojmé kéto dy statute me ligjet aktuale né fugqi, e cila e fugizon mé tepér
implementimin e konceptit t& mjekésisé familjare.

Sa i pérket punés sé stomatologéve népér shkolla, duhet hulumtuar ményrén,
gjithmoné duke i respektuar dispozitat ligjore né fuqi se si do té vazhdojé mé tutje
me funksionalizimin e kétyre ordinancave stomatologjike népér shkolla.

Shefki Gashi shprehu shgetésimin e tij lidhur me punén dhe sherbimin né disa
ambulanca, duke théné se disa shérbime nuk jané né nivel té detyrés. Pér té qené
sa mé né nivel shérbimi né ambulantat mjekésore, kérkoi qé ndaj tyre té jeté njé
kontrollé mé e shtuar dhe njé disipliné mé e madhe.

Feti Mehdiu né emér té GP té Partisé sé Drejtésisé, kérkoi nga hartuesit e kétij
dokumenti qé né vend té emértimit Mjekési urgjente té jet Shérbim mjekésor urgjent.



Njézéri u miratuan Vendimi pér ndryshimin dhe plotésimin e Statutit té
Qendrés Kryesore té Mjekésisé Familjare dhe Vendimi pér ndryshimin dhe
plotésimin e Statutit té Qendrés sé Mjekésisé Urgjente.

Pika e gjashté dhe e shtaté
Pyetje, pérgjigje dhe té ndryshme.

Naime Osmani, pyetje pér Drejtoriné e Shéndetésisé dhe Miréqenies Sociale.

Pse nuk funksionon laboratori pér analiza mjekésore né Qendrén e Mjekésisé
Familjare né lagjen “Kodra e Trimave”, pasi qé ekziston si apatarura dhe
personeli? Ka shumé ankesa nga pacientét, sepse laboratori né Qendrén te Xhamia
e Llapit éshté i stérngarkuar. Ju lutem té ndérmerrni masa gé ta funksionalizoni
laboratorin.

- Kérkesé pér Drejtoriné e Infrastrukturés Lokale, nga qytetarét e fshatit Besi.
Banorét e té dy lagjeve té fshatit Besi kérkojné nga Drejtoria e Infrastrukturés
Lokale gé té béhet ndrigimi i rrugés né lagjen e paré ( rrugés pér Rimanishté deri te
familjet e komunitetit ashkali), si dhe né Lagjen e Bllacajve.

Gjithashtu, né emér té banoréve té fshatit Besi, kérkoj qé sa mé paré ta pérfundoni
rregullimin e kanalizimit fekal né lagjen e paré té fshatit, si dhe té fillohet puna pér
ndértimin e kanalizimit edhe né Lagjen e Bllacajve.

Shefki Gashi fillimisht ceku se ka, gené ndoshta pérvoja e méhershme qé dimrat
nuk kané qené aq té vrazhdé sa éshté ky tani, dhe pérgatitjet, sipas té gjitha
gjasave, nuk jané paraparé pér njé situaté té ketille.

Kétu gabimi ndoshta éshté edhe diku tjetér, qé duhet té parashihen edhe gjendjet
apo shpallja e gjendjeve té jashtézakonshme, e cila pércillet edhe me mjete shtesé,
né ményré qé té pérballen me fuqité mbinatyrore, té cilat mund té ndodhin dhe té
cilat jané té pa programuara nga njerézit.

Gjendjen né qytet e kemi paré té gjithé. Eshté provuar prej kompanive
kontraktuese, éshté provuar prej té gjithave qé té b&jé njé zgjidhje, né njéfaré forme
éshté arritur qé né disa rrugé kryesore té aftésohen dhe, né njéfaré mase, ditét e
para disa rrugé tjera kané mbetur larg aftésimit, sikur qé kané gené lagjet: “Bregu i
Diellit”, “Velania”, “Vreshtat”, Kodra e Trimave” etj. Pjesét tjera periferike nuk
mjafton vetém qé té hapet njé rrugé regjionale, cila do qofté ajo, qofté rruga qé
shkon prej Koliqit te Dyzi, qofté ajo prej Prishtinés qé shkon pér Leskoc, qofté ajo
qé shkon prej Grashticés né Slivové, sepse territori i shpérndarjes sé shtépive dhe
banoréve né komunén e Prishtinés éshté aq i shkapérderdhur, sa kjo i kushton.
Prandaj, éshté dashur me i paraparé mjetet e caktuara, me ndaré loto té caktuara,
jo me ia dhéné njé kompanie njé rrugg, e cila i ka 1-2 automjete, me té cilat mundet
me u pastruar bora, por éshté dashur me u programuar né até ményré qé regjionet
me gené sa mé té vogla, lotot sa mé té vogla, pagesa me gené sa mé e miré, edhe
pse ¢cmimin e caktojné konkurrentét, ose me pas rezerva té mjeteve pér raste té
caktuara.



Céshtje tjetér gé vlen té theksohet éshté se kéto kompani kané béré seleksionimin e
rrugéve, késhtu gé jané anashkaluar lagje té téra dhe nuk jané hapur rrugét, kané
mbetur t& mbyllura. Shumé vendbanime, si Butovci, Lagja e Stullgajve dhe Lagjja e
Cérvedikéve kané mbetur té bllokuara. Gjithashtu edhe rrugicat né Llukar dhe
Makovc nuk jané hapur. Nga kjo shihet se ka gené njé organizim total i
befasishém, andaj kérkoj qé né té ardhmen té parashihen gjérat pak ma ndryshe.
Milazim Vitija gé né fillim tha se kompania “Pastrami” qé e ka marré pastrimin e
borés né pérgjithési né komunén e Prishtinés, e kam ditur qé do té keté telashe
gjaté ketij dimri. Eshté edhe procesi gé e kam théné uné né Komitetin pér Politiké
dhe Financa. Jam pér até qé ndérmarrjeve komunale té ndihmohen, por me até
tekniké dhe teknologji qé e ka kompania ”Pastrimi”, nuk ka mundur t'i pastrojé té
gjitha ato rrugé qé me té vértet ka gené edhe bora né njé trashési shumé mé té
madhe se viteve té kaluara. Mirépo duhet té pérgatitet kompania, kété e them me
géllimin mé té miré, nuk desha ta kritikoj askénd, mirépo qysh tani jemi né
gjysmén e dimrit dhe qysh tani duhet té mendohet se duhet té organizohet mé
miré kjo puné. Qé nga bora e paré kemi shumé lagje té Marevcit qé jané té
bllokuara, mos té flasim prej borés sé fundit jané té bllokuara lagjet: Vakovc,
Canaj, Gérbesh, Pacaj, disa lagje té BL té Slivovés, lagjja e Kullajve gé i takon BL té
Mramorit, gjithashtu éshté e bllokuar rruga pér né lagjen Qelevit, BL e Kecekollés
dhe disa lagje té Dabishecit, andaj dhe kérkoj qé urgjentisht duhet té ndérmerren
masa gé tani kétyre banoréve té iu dilet né ndihmé duke i pastruar rrugét.

Shumica e rezervave qé i kané pas deri mé tani i kané harxhuar ata banoré dhe
tash mendoj q¢ Komuna duhet qé edhe pér kété vit, por edhe pér vitet tjera, té
mendojé shumé se cila kompani po e merr dhe kush mund ta kryejé kété puné mé
s€ miri.

Mejreme Berisha tha se pérderisa trajtojmé kété temé, do t'i shtroja edhe dy
probleme tjera té thjeshta. Né Komitetin pér Komunitete kemi pérfaqésuesit e FSK-
sé, por pasi gé edhe z. Shemsi Veseli éshté zv. ministér i FSK-s¢, ményra mé e miré
éshté gé ne té kérkojmé ndihmé dhe t'i lusim kéto forcat tona, qé té dalin me
fuginé e tyre punétore dhe té béjné pastrimin e rrugéve.

Céshtje e dyté éshté, gé ndérlidhet me njé problem te gjimnazi “Xhevdet Doda”, e
anasjelltas.

Kérkoj qé té paktén té béhet ndonjé shenjézim, pasi qé pér momentin nuk éshté
paraparé projekti pér ndértim té ndonjé mbikalimi.

Céshtja e treté ka té béjé rreth njé problemi té pazgjidhur vite me radhé, gjegjésisht
nga viti 2008, pér banorét e fshatit Mat, ¢éshtje e ngritur disa heré mé pare. Pér
kété céshtje éshté njoftuar edhe drejtori i Drejtorisé sé Infrastrukturés Lokale, andaj
dhe kérkoj nga drejtori qé pérgjigjja té jepet me shkrim dhe té dihet se cka éshté
problemi i kétyre banoréve.

Astrit Hasani paraqiti vérejtie pér punén dhe angazhimin qé e bén kompania
“Pastrami”, duke shtuar se né parkun “Gérmia”, njé korsi e rrugés nuk ka gené



fare e pastruar. Po ashtu, kam vérejtje edhe pér trotuare, ku shumica e njerézve
nuk kané mundur as té ecin pér shkak se ka gené i bllokuar prej borés. Andaj, pér
arsye se qytetarét aty paguajné edhe nga 1 €, ju kisha lutur qé né té ardhmen
kompania “Pastrimi”, ta pastroj borén si¢ duhet.

Sadri Ramabaja shprehu shqgetésim rreth gjendjes sé krijuar nga té reshurat e
borés, duke théné se té gjithé ne po e vérejmé qé kemi kaos né pastrimin e qytetit.
U njoftua se zona té téra jané té bllokuara né pjesén rurale etj., gjithashtu edhe né
gendér té qytetit, si¢ éshté rruga “Rexhep Luci”, ishte e bllokuar krejtésisht, d.m.th
krejt pak hapa larg objektit t¢ Komunés.

Kété gjendje e kané pasqyruar edhe mediat televizive etj. Céshtja éshté e kétij
Kuvendi dhe e késaj udhéhegje t&¢ Komunés, gé té jap njé llogari, si ka mundési qé
té ndodhemi né kété gjendje pas 5 dité té pushimit té reshjeve. Kolegu Gashi
potencoi disa arsye gé kétu ka munguar organizimi, nuk dégjova asnjé fjalé as nga
kryesuesi e as nga té tjerét, qé jané pérgjegjés qé té kérkohet llogari nga ato tri
kompani qé kané marré pérsipér dhe, natyrisht té japin pérgjegjési té ploté. Né
institucionet me pérgjegjési, né rastet e tilla, madje edhe Kryetari i Komunés do té
vihej né diskutim té jap doréhegje, le mé drejtori apo ndonjé rast i ngjashém et;.
Gjendja éshté relativisht alarmante, ndérkaq pas 2-3-4 ditéve, sipas parashikimit té
motit, do té kemi boré sérish dhe atéheré do té jemi né kolaps komplet, prandaj
dua té potencoj kété qé do té ishte tepér urgjente sot ose nesér qé té ndérmerret
dicka.

Naim Makolli shtroi pyetjen se pér lagjen “Kodra e Trimave”, cila kompani éshté
kompetente pér pastrimin e rrugéve. Kété e them se pérvec rrugés kryesore
“Véllezérit Fazliu”, asnjé rrugé tjetér nuk éshté pastruar nga bora.

Agim Gashi, drejtori i Drejtorisé sé Shérbimeve Publike, tha se duke pasur
parasysh vérejtjet dhe sugjerimet qé u paraqité nga té pranishmit, len pak
pérshtypje se nuk éshté béré planifikimi i miré i ndarjes sé punéve sa i pérket
territorit té komunés sé Prishtinés pér sezonin diméror.

Drejtoria e Shérbimeve Publike i ka ndaré né 5 lloto shérbimet pér mirémbajtjen e
rrugéve né sezonin diméror. Eshté tjetér se si ka rezultuar procedura e prokurimit
dhe kush sa ka fituar. Ajo éshté njé temé tjetér, qé duhet té merret ekzekutivi edhe
duhet té merret me até qé t€ mos pérsériten gabimet e procedurés sé prokurimit.
Por, tash éshté momenti, se nuk pérfitojmé as ne as ju e as askush tjetér t& merremi
me kéto shtyrje né kété aspekt, por duhet té merren masat shtesé. Me rastin e
rénies sé késaj bore, me pérmasa jo normale, jané marré masa shtesé dhe masat
jané ato qé jané. Eshté e vértet se ende ka rrugé té skajshme, té cilat jané té
papastruara dhe tash pér tash éshté véshtiré té pastrohen edhe ato, por ato rrugé
jané té kalueshme.

Edhe sot, kur po flasim kétu, kompanité jané duke béré pérpjekje t'i hapin edhe ato
pjesé té fundit qé tash pér tash nuk jané té hapura.

Mbledhja mbaroi né orén 13:00.

Procesmbajtési Kryesuesi i Kuvendit
Zijadin Gashi Sami Hamiti, ecc. i dip.



